
இல்லற நெறி









கள் இதனுல்தான் நடைபெற்று வருகின்றன. மின்னணுக் களைக் கட்டுப்படுத்தி வானுெலி, தொலைபேசி, தொலைக் காட்சி முதலிய அற்புத அமைப்புகளை அவன் கண்டறித் தான். உணர்ச்சிநீக்க முறைகளைக் கையாண்டு பல வியத் தகு அறுவை சிகிச்சைகளையும், சிக்கலான பிரசவத்தையும் எளிதாக்கும் முறைகளையும் கண்டான். அங்ங்ணமே, கருத் தடை முறையும் மானிட நலத்தின் பொருட்டு மனிதன் மேற்கொள்ளும் செயல்களுள் ஒன்று என்பதை அறிவாயாக. புறநானூறு போன்ற பண்டைய நூல்களிலும், பிற்காலத்தி லெழுந்த நீதி நூல்களிலும் கருச்சிதைவு செய்தல் பாவம் என்று கூறப்பெற்றி இக்கின்றதேயன்றி கருத்தடையைப் பற்றி யாதும் குறிப்பிடவில்லை. கத்தோலிக்கக் கிறித்தவ மாதாக் கோவிலும் இன்று கருத்தடையால் தவறு இல்லை என்று ஒப்புக்கொண்டுள்ளது:

பண்டிருந்தே வந்த முறை: தவிர குடும்பத்தின் அள வினைக் கட்டுப்படுத்துவது இன்று ஏற்பட்ட புதிய முறை என்று சொல்லுவதற்கில்லை. நினைப்பிற்கெட்டாத நெடுங் காலத்திலிருந்தே மனிதன் தனக்குப் பிறக்கும் குழந்தை களின் எண்ணிக்கையைக் கட்டிப்படுத்தியே வந்துள்ளான்; குடும்பத்தின் அளவினைக் கட்டுப்படுத்தாவிடில் அது மன் னிக்க முடிகாத குற்றமாகவும் சில பழங்காலச் சமுகத்தினர் கருதி வந்ததாகவும் தெரிகின்றது: குழந்தைகளின் எண் னிக்கையைக் குறைத்தற்பொருட்டு இவர்கள் மேற் கொண்ட முறைகள் மிகவும் கொடுமையானவை; அபாயகர மானவை. தேவையற்ற குழவிகளைக் கொன்றனர். அதன் பின்னர்க் கருச்சிதைவு செய்யும் முறைகளை மேற்கொண்ட னர். இன்றும் சிற்றுார்களில் கூட சில பெண்கள் அநாகரிக முறையால் இதனை மேற்கொண்டு உயிரிழக்கின்றனர். இம் முறையை மேற்கொண்டு பல குழவிகளைப் பரிதவிக்க விட் டுப்போன தாய்மார்சுளின் சோகக் கதைகன் எண்ணற்றவை. மனிதனுடைய அறிவு வளர வளர இனப்பெருக்கச் செயல்

